
A tut  
las vischnancas grischunas  
 
 
 
 
 

Cuira, ils 22 da zercladur 2023 

 
 
 
 

Invitaziun a la dieta da vischnancas 2023 

 

 

Stimada dunna presidenta communala 

Stimà signur president communal 

Stimadas dunnas e stimads signurs 

 

Nus ans legrain d'As pudair envidar venderdi, ils 15 da settember 2023, a la sisavla dieta da 

vischnancas en l'Arena a Cazas. Puspè profitain nus da l'occasiun per infurmar las presidentas ed 

ils presidents communals, las suprastanzas communalas, las commembras ed ils commembers da 

las cumissiuns da gestiun, autras commembras ed auters commembers interessads da las auto-

ritads sco er collavuraturas e collavuraturs da las vischnancas davart temas e svilups ch'èn actuals 

e relevants per las vischnancas. 

 

Signur cusseglier guvernativ Martin Bühler, schef dal Departament da finanzas e vischnancas 

(DFV), cumenza l'occurrenza. El infurmescha davart lavurs actualas dal departament. Plinavant 

dastgain nus beneventar dunna cussegliera guvernativa Carmelia Maissen, scheffa dal Depar-

tament d'infrastructura, energia e mobilitad (DIEM). Ella rapporta da la strategia concernent la 

forza idraulica. Ultra da quai survegnis Vus infurmaziuns actualas da noss uffizi. Il manader da 

l'Uffizi per la valitaziun d'immobiglias (UVI), Gion-Reto Hassler, As infurmescha davart il stadi 

actual da las valitaziuns da revisiun. Michael Koch, il mainagestiun dal post spezialisà «fachstelle 

ostschweiz» (branscha da l'administraziun publica), orientescha davart las sfidas da la nova 

furmaziun fundamentala «Refurma commerziantas/commerziants 2023» per las vischnancas.  

 

Las folias vegnan per gronda part er messas a disposiziun en lingua taliana.  

 

Plinavant survegnis Vus er l'occasiun da tschentar dumondas a la commembra ed al commember 

da la Regenza sco er a las ulteriuras referentas ed als ulteriurs referents. Suenter As envidain nus 

ad in apero riche.  

 

  



 

  

 

2/2 

Quest onn As dastgain nus preschentar ina novaziun: Durant l'apero As stattan a disposiziun 

uschenumnads info desks en la halla d'occurrenzas. Quests stans d'infurmaziun en il center da la 

halla duain pussibilitar discurs persunals ed il barat davart ils temas preschentads. Faschai per 

plaschair diever da questa purschida durant l'apero.  

 

Il program As preschenta il decurs da la dieta. N'emblidai betg d'As annunziar fin il pli tard ils 

31 d'avust 2023. Nus ans legrain da Vossa preschientscha e d'ina interessanta dieta da visch-

nancas a Cazas! 

Program da la dieta da vischnancas 2023 

Annunzia 


